

تحریک آزادی فلسطین کی بھر پور حمایت
آج دنیا ئے اسلام جن چند اہم بنیادی مسائل سے دوچار ہے ان میں فلسطین کا مسئلہ مرکزی اہمیت کا حامل ہے۔ اسرائیل نے مغربی استعماری قوتوں کے تعاون سے جن میں امریکہ اور روس سر فہرست ہیں اسلامی فلسطین پر غاصبانہ قبضہ کیا، صدیوں سے اس مملکت میں رہنے والوں کو نکالا، اور جن کے آباؤ اجداد کا کوئی تعلق اس سر زمین سے نہیں تھا، جن میں سے کوئی پولینڈ میں پیدا ہوا، کوئی چیکوسلواکیہ میں، کوئی روس اور کوئی جرمنی میں ان سب کو تمام دنیا سے لا کر وہاں بسایا۔ ۱۹۴۸ء سے اس وقت تک یہ سامراجی چوکی عالم اسلام کے قلب میں مسلط ہے۔ یہ واحد ریاست ہے جس کی کوئی اخلاقی حیثیت نہیں۔ وہاں کے مسلمانوں اور باسیوں کو غلام بنا دیا گیا ہے، پورے عالم اسلام کو تباہ کرنے کے لیے اس جگہ کو ایک اڈے کے طور پر استعمال کیا جارہا ہے، جس کا ثبوت ماضی کی چار جنگیں ہیں۔ اس وقت صورت حال یہ ہے کہ فلسطین کے مسلمان جذبہ ایمانی سے سرشار ہو کر بغاوت کے لیے اٹھے ہیں اور انہوں نے فلسطین کے اندر اسرائیلی استعمار کو چیلنج کیا ہے، یہ بڑی ہی اہم تبدیلی ہے، پورے عالم اسلام کو اس کا نوٹس لینا چاہیے اور ہر اس شکل میں، جو ممکن ہو۔ ان کی مدد اور تائید کرنی چاہیے،
فلسطین
پاکستان ان ملکوں میں سے ہے جنہوں نے اپنے ایمانی تقاضوں کے پیش نظر مسئلہ پر ہمیشہ فلسطین کے مسلمانوں کا ساتھ دیا۔ پاکستان نے اس کی اہمیت کے پیش نظر اپنے مظلوم مسلمان بھائیوں کی مدد کی ہے اور پھر قبلہ اول، مسجد اقصیٰ کو دوبارہ مسلمانوں کے ہاتھوں میں لانے کے لیے پاکستان نے پہلے دن سے ایک تعمیری اور مؤثر کردار ادا کیا ہے اور عرب دنیا ہی میں نہیں
بلکہ غیر مسلم دنیا میں بھی اس بات کا پورا پورا اعتراف کیا جاتا ہے۔ اس پس منظر میں جو نئے حالات وہاں رونما ہوئے ہیں وہ اس بات کا تقاضہ کرتے ہیں کہ
فلسطینی مجاہدوں پر اسرائیلی افواج کے شرمناک مظالم پراحتجاج اور ان مجاہدین سے اظہار یکجہتی کرنے کے لیے یہ
تحریک پیش کی گی۔ ۲۷ جنوری ۱۹۸۸ء
پاکستان بھر پور انداز نہیں مسلمانوں کی جدوجہد آزادی کی تائید کرے۔ وزیر اعظم کا بیان جو میری تحریک پیش کرنے کے بعد ابھی چند دن پہلے آیا بہت قابل قدر ہے لیکن اس بات کی ضرورت ہے کہ پاکستان کی پارلیمنٹ اس مسئلے پر بحث کرنے اور اپنی تائید کا اظہار کرے۔ وہ افراد جو اس وقت اسرائیلی استبداد کو چیلنج کر رہے ہیں اور جنہوں نے جرات اور ہمت کی نئی مثال قائم کی ہے، اس میں پیش پیش نوجوان طلباء ، عورتیں اور رہے ہیں انہوں نے اسرائیل کے ٹینکوں اور ربیت یافتہ اسرائیلی فوجیوںکا مقابلہ کیا ہے۔اسرائیلی فوجیوں نے سینکڑوں افراد کی ٹانگیں توڑی ہیں، ہزاروں گھروں کو جلایا ہے، آتشیں اسلحہ استعمال کیا ہے لیکن یہ سنتے مجاہد ان کا مقابلہ کر رہے ہیں۔ یہ وہ وقت ہے کہ ان کے ساتھ یکجہتی کا اظہار کیا جائے، عالمی رائے عامہ کو متاثر کرنے کے لیے سفارتی مہم چلائی جائے اور اس سے آگے بڑھ کر مسلمان کی حیثیت سے ان کے جہاد میں جو تعاون ہم کر سکتے ہیں کیا جائے۔ یہ پاکستان کے شہریوں اور پاکستان کی حکومت کا فرض ہے۔
پی ایل او کے دفتر پر پابندی
(۲۷-۱-۸۸)
فلسطین کے مسئلے پر اس قوم میں ہمیشہ اتفاق رائے رہا ہے۔ حتی کہ پاکستان بننے سے پہلے بھی ملت اسلامیہ برصغیر، فلسطین کی آزادی کے مسئلے پر یکسو تھی۔ اس وقت جو صور تحال پیدا ہوئی ہے وہ غیر معمولی پر اہمیت رکھتی ہے۔ بین الاقوامی تعلقات کے نقطہ نظر سے کہا جا سکتا ہے کہ اقوام متحدہ ایک ایسا ادارہ ہے جس نے اپنی تمام ناکامیوں اور کمزوریوں کے باوجود ایک ایسا بین الاقوامی فورم فراہم کیا ہے، جہاں تمام ممالک اور مختلف نقطہ ہائے نظر کے لوگ، آزادی کے ساتھ اپنی بات کہہ سکتے ہیں۔ اسی کی اقوام متحدہ کے قیام کے وقت ۱۹۴۵ء میں ضمانت دی گئی تھی۔ لیکن امریکہ پر یہودی لابی کے جو اثرات ہیں ان سے سب واقف ہیں اور ایسا محسوس ہوتا ہے کہ ایک اقلیت نے امریکہ کو اپنے چنگل میں لے لیا ہے اور امریکہ اسرائیلی کالونی بنتا چلا جارہا ہے۔ یہ وہ پس منظر ہے جس میں امریکہ نے پی ایل او کے دفاتر کو بند کرنے کا فیصلہ کیا اور یہ کہا
* امریکہ میں پی ایل او کے دفاتر بند کرنے کے امریکی حکومت کے فیصلے پر مولف کا اظہار خیال - ۱۷ اپریل ۱۹۸۸ء
۱۴۸
کہ یہ ایک دہشت گرد تنظیم ہے اس لیے ہم اس کو بند کر رہے ہیں حالانکہ اس سے پہلے پی ایل او کے چیئر مین جناب یاسر عرفات کو اقوام متحدہ میں خطاب کرنے کی دعوت دی گئی اور انہوں نے وہاں اس کا پیغام پیش کیا اور بتایا کہ کس طرح اہل فلسطین کی آزادی سے مشرقی وسطیٰ ہی نہیں بلکہ عالمی امن کا راستہ کھل سکتا ہے۔
پھر یہ دلیل دی جاتی ہے کہ قرار داد ۲۳۴ کو پی ایل او نے نہیں مانا اور جب تک وہ اس کو نہ مان لے اس وقت تک گویا اس کی ثقاہت ثابت نہیں ہوتی۔ لیکن پی ایل او نے اس کو بھی تسلیم کر لیا، پی ایل او اور یاسر عرفات کی طرف سے اسے ماننے کا ایک بار نہیں بلکہ درجنوں بار اعلان ہو چکا ہے، اس کے باوجود امریکہ کا یہ اقدام اقوام متحدہ کے خلاف ایک صریح زیادتی ہے، اور بین الاقوامی آداب اور قانون کی خلاف ورزی ہے، یہ اقدام اقوام متحدہ پر ایک ضرب کاری ہے۔ آج پی ایل او کے ساتھ جو ہوا ہے وہ کل دوسرے ممالک کے ساتھ بھی ہو گا ایک دفعہ اگر یہ دروازہ کھل جائے اور امریکہ کو یہ اختیار حاصل ہو جائے کہ جے امریکہ پسند کرتا ہے ، وہ اقوام متحدہ میں آسکتا ہے، اس کے دفاتر نیو یارک میں قائم ہو سکتے ہیں، اس کے لیے اقوام متحدہ کی ایجنسیاں بن سکتی ہیں اور جسے امریکہ نا پسند کرے، وہ اپنے حق سے محروم ہو جائے گا تو یہ دراصل جنگل کے قانون کو تسلیم کرنے اور اقوام متحدہ کے رول کو ختم کر دینے کے مترادف ہوگا۔ اس لیے اس موقع پر پاکستان کو آگے بڑھنا چاہیے اور مالی رائے عامہ کو متحرک کرنا چاہے، مسلمان ممالک اور تیسری دنیا کے ممالک یہ نہ سمجھیں کہ یہ محض پی ایل او کا معاملہ
ہے، یہ دراصل یو این او کے مستقبل اور تمام ممالک کے بین الاقوامی کردار کا معاملہ ہے۔ اگر یہ معاملہ بی ایل او کے علاوہ کسی اور کے ساتھ ہوتا تو بھی ہمیں یہ کام کرنا چاہیے تھا۔ آج امریکہ اس راستے کو فلسطین کی آزادی کی تحریک کو بدنام کرنے، غیر مؤثر بنانے اور اس کے خلاف کارروائی کرنے کے لیے استعمال کر رہا ہے۔ آج فلسطین کے عوام اسلام کی بنیاد پر ایک بار پھر اٹھ کھڑے ہوتے ہیں، اور وہاں کے سنتے عوام، وہاں کے بچے، نوجوان، بوڑھے، عورتیں سب اس تحریک میں شریک ہیں۔ اس سے امریکہ اور یہودی لابی بو کھل اٹھی ہے، وہ اوچھے ہتھیاروں پر اتر آئی ہے اور اوچھے ہتھیاروں میں سے ایک ہتھیار یہ بھی تھا جو استعمال کیا گیا۔ امریکہ کی ایک مخصوص لابی نے امریکہ کو مجبور کیا ہے اور امریکہ کی حکومت نے پوری ڈھٹائی کے ساتھ ایک ایسا اقدام کیا ہے جس کے لیے کوئی جواز قانون، اخلاق اور بین الاقوامی ضابطہ اخلاق میں موجود نہیں ہے۔ حتی کہ امریکہ کے سیکرٹری آف سٹیٹ جارج شلز نیک کو کھلے عام یہ کھنا پڑا کہ میری سمجھ میں یہ نہیں آتا کہ
،

یہ کیا کیا جارہا ہے۔ یہ ایک ایسی چیز ہے جس سے ہماری خارجہ پالیسی متاثر ہو رہی ہے۔ خارجہ پالیسی کا بنانا مرکزی حکومت کی ذمہ داری ہے، خارجہ پالیسی میں یو این او کا رول اور خارجہ پالیسی میں فلسطینی مسئلہ پر ہمارا موقف یہ دونوں چیزیں بڑی اہم ہیں اور اس وقت امریکہ نے جو اقدام کیا ہے، یہ اقدام ان دونوں پر کاری ضربیں لگاتا ہے۔ اس بناء پر پاکستان کو فوری طور پر اس کا نوٹس لینا چاہیے۔ اس ایوان کو اس سارے معاملے پر غور کرنا چاہیے اور اس کے بعد ہمیں کوشش کرنی چاہیے کہ نہ صرف ہم اپنے نقطہ نظر کو ظاہر کریں بلکہ ایک سفارتی مہم دنیا میں چلائیں اور اس اقدام کو نہ ہونے دیں۔ اس کے لیے جو قانونی کارروائیاں کی جارہی ہیں، اس سے زیادہ اہم سیاسی کارروائی ہے اور اس سیاسی کارروائی کے سلسلے میں پاکستان کو معاملہ ہاتھ میں لینا چاہیے۔
ایرانی سول ہوائی جہاز کی تباہی
(۱۷-۴-۸۸)
ایرانی سول ہوائی جہاز کا گرایا جانا کوئی معمولی واقعہ نہیں۔ اتفاقی حادثات ہوتے رہتے ہیں، کے ضیاع پر بھی
ہمیں دلی صدمہ ہوتا ہے، وہ بھی بڑے واقعات شمار ہوتے لیکن ایرانی
ہیں گرتی رہتی ہیں، ریل گاڑیاں آپس میں ٹکرا جاتی ہیں، ان میں انسانی جان کے ساتھ جو کچھ ہوا
ہے وہ کوئی اتفاقی حادثہ نہیں ہے۔ اس کی وجہ محض فنی خرابی نہیں تھی، جیسا کہ یہاں کہا گیا ہے بلکہ یہ بنیادی طور پر ایک سیاسی مسئلہ ہے۔ یہاں ایک بڑی طاقت قوت کے نئے میں ایک چھوٹے ملک کو سزا دینا چاہتی تھی، جس کے بارے میں اس نے ایک مستقل رویہ اختیار کیا ہوا تھا۔ صاف نظر آرہا تھا کہ امریکہ اس علاقہ میں کوئی نہ کوئی ایسا اقدام کرنا چاہتا تھا، اس پس منظر میں ہمیں جہازوں کے اغواء سمیت حکومتوں کی پشت پناہی سے ریاستی دہشت گردی کے واقعات نظر آتے
ہیں۔
پرائیویٹ افراد کی دہشت گردی سراسر نا پسندیدہ ہے لیکن امریکہ نے پے در پے ریاستی دہشت گردی کی مثالیں قائم کی ہیں، اس نے مصر کے ساتھ یہی کیا۔ اس نے مصری جہاز کو
خلیج کے علاقے میں امریکہ کے فوجیوں نے میزائل فائر کر کے ایک ایرانی سول جہاز تباہ کر دیا جس میں ۲۹۸ مسلمان شہید ہوئے۔ ان میں ۸ پاکستانی بھی تھے۔ اس مسئلہ پر مولف کی تحریک التواء - ۱۲ جولائی ۱۹۸۸ء

سرکاری جہازوں کے ذریعے گھیر کر زبردستی اطواہ کیا۔ اس کے بعد لیبیا کے ساتھ اس نے بھی اقدام کیا۔ اور اب ایرانی طیارے کو مار گرایا۔ اور یہ ہمت اس کو اس لیے ہوئی کہ مسلمان ممالک اور دیگر دنیا نے اس کے اقدامات کی قرار واقعی مذمت نہیں کی، بقول شخصے ۲۹۸ نہیں ، اگر دو یہودی بھی کسی مقام پر نشانہ بنتے تو ساری دنیا ہل جاتی۔ اگر ماسکو میں صرف ۱۰ افراد نقل مکانی کی اجازت نہ ملنے کے خلاف مظاہرہ کرتے ہیں تو پوری دنیا کا پریس واویلا کرتا ہے جبکہ یہاں ہم دیکھتے ہیں کہ ایک ایسا جاز جس کے بارے میں فوجی ذرائع کو واضح علم تھا کہ یہ ایک سویلین جہاز تھا، جو اپنی باقاعدہ پرواز سے اپنے روٹ پر سفر کر رہا تھا اسے تباہ کر دیا گیا۔ اس کے بارے میں برطانوی انٹیلیجنس نے جو رپورٹ دی ہے اس کے مطابق کسی غلط فہمی کا کوئی امکان اور گنجائش موجود نہیں
تھی۔ ایسا معلوم ہوتا ہے کہ امریکی بحریہ کوئی نہ کوئی اقدام کرنے کے لیے تلی ہوئی تھی۔ جہاں تک سیاسی بصیرت کا تعلق ہے، یہ کوئی تکنیکی مسئلہ نہیں ہے، بلکہ خارجہ پالیسی کا مسلہ ہے۔ چار منٹ کے اندر خلیج سے وائٹ ہاویں تک، جو فیصلے ہو گئے، ان کو پیش نظر رکھ کر دیکھا جائے کہ اگر دنیا کے مستقبل کا فیصلہ اسی قسم کے فیصلوں پر ہونا ہے تو انسانیت یقیناً خطرے میں ہے۔ جن کے پاس اس وقت پوری دنیا کو پچاس بار تباہ کرنے کی ایٹمی قوت موجود ہے۔ انہیں انتہائی ذمہ دار ہونا چاہیے وہ خارجہ پالیسی کے معاملات کو کتنی غیر ذمہ داری سے طے کر رہی ہیں۔ اتنی مختصر سی مدت میں اعلیٰ ترین حکام سے اجازت لی جاتی ہے، یا ان کے پاس بنیادی حقائق نہیں تھے یا وہ چیزوں کو اپنے تصورات، اور اپنے عزائم کے شیشوں سے دیکھ رہے تھے۔ امریکہ کے اس اقدام کی سخت سے سخت الفاظ میں نہ صرف اس ملک میں بلکہ پوری دنیا میں مذمت کی جانی چاہیے۔ اگر اس مسئلہ پر عالمی رائے نہیں اٹھتی تو ہمارے پاس یہ قوت نہیں ہے کہ ہم امریکہ کا ہاتھ روک سکیں، عالی رائے عامہ بہت بڑی قوت ہے، اسے استعمال کیا جائے۔ امریکہ نے جو کچھ اس علاقے میں کیا ہے وہ انسانیت، بین الاقوامی امن اور ہمارے ایک برادر ملک ایران کے خلاف ایک بہت بڑا جرم ہے۔ وہ عالمی امن کے لیے ایک سنگین خطرہ ہے اس لیے اس کی دنیا بھر میں شدید مذمت ہونی چاہیے۔ اس واقعہ کے بعد خلیج میں امریکی فوجوں کی موجودگی کا سوال دوبارہ ایک نہایت ہی اہم اور مرکزی نوعیت کے مسئلے کے طور پر ابھر کر ہمارے سامنے آیا ہے۔ امریکہ کا دعویٰ تھا کہ وہ کویت کی دعوت پر راستہ کو کھلا رکھنے کے لیے آرہا ہے لیکن جو کردار وہ وہاں ادا کر رہا ہے، جو اس نے قوت وہاں تعمیر کی ہے اور اس کی فوجیں جس انداز میں وہاں کام کر رہی ہیں وہ اس پورے علاقے
،

کے لیے ایک خطرہ بن گئی ہیں۔ پاکستان اور اس علاقہ کے تمام ممالک کو خلیج سے امریکی فوجوں کی واپسی کا مطالبہ کرنا چاہیے۔ صرف امریکی فوجیں ہی نہیں بلکہ جو بھی بیرونی جہاز ہیں وہ واپس جائیں۔ اٹلی نے اپنے کافی جہاز واپس بلا لیے ہیں، فرانس بلا چکا ہے، لیکن امریکہ، روس اور برطانیہ ان تینوں کے جہاز بھی تک موجود ہیں۔ اس کے ساتھ اس علاقے کو امن کا علاقہ قرار دینے کا سوال اٹھنا چاہیے، یہاں غیر ملکی جہازوں کی موجودگی پورے علاقے کے لیے خطرہ ہے، انہیں وہاں سے واپس بلایا
جائے۔
اس مسئلے کا ایک تیسرا پہلو "عراق ایران کی لڑائی " ہے، اس آگ کو بجھائے بغیر اس علاقے میں امن قائم نہیں ہو سکتا۔ یہ بڑی عجیب جنگ ہے۔ جتنا اور جس جس پہلو سے اس پر غور کیا جائے اس سے زیادہ بے مقصد، طویل اور تباہ کن کوئی دوسری جنگ نظر نہیں آتی اور نہ ہی کوئی عالمی جنگ اتنے لمبے عرصے تک چلتی نظر آتی ہے۔ جس طرح سے یہ شروع ہوئی وہ بھی ایک معمہ ہے۔ عراق نے خود شط العرب کے معاہدے پر دستخط کیے۔ الجزائر نے اس سلسلے میں ایک مثبت
کردار ادا کیا، اور پھر عراق نے معاہدے کو یک طرفہ طور پر ختم کر دیا۔
لیکن اس سے بھی زیادہ قابل توجہ بات یہ ہے کہ عراق کی ایران پر فوج کشی کا ریکارڈ بالکل واضح ہے، اور اقوام متحدہ کی قراردادوں میں اس کی تصدیق کی گئی ہے۔ عراق نے اپنے جہاز حفاظت کے لیے اردن منتقل کرنے چاہے، تو لندن اکانومسٹ کے مطابق امریکہ کے سفیر نے اس وقت کے اسرائیلی وزیر اعظم مسٹر بیگن کو قائل کیا کہ اس نقل و حرکت سے اسرائیل کو کوئی خطرہ نہیں، اس لیے اسرائیل اس کی اجازت دینے میں پس و پیش نہ کرے۔ یہ چھپنے والی عام معلومات ہیں، کوئی خفیہ اطلاعات نہیں ہیں۔ یہ سب باتیں مختلف عالمی اخبارات اور اقوام متحدہ کی بحثوں میں بھی سامنے آچکی ہیں۔ اس طرح اس جنگ کا آغاز ہوتا ہے، ظاہر ہے کہ اس کا فائدہ ان بڑی طاقتوں کو پہنچ رہا ہے جو اس آگ میں برابر تیل ڈال رہی ہیں۔ اس وقت تک ۱۳ لاکھ سے زیادہ انسانی جانیں ضائع ہو چکی ہیں۔ اب تک جنگی اسلحہ پر انداز ۲۰ سے ۲۵ بلین ڈالر خرچ ہوئے
ہیں مالی نقصان کا تخمینہ ۳۸۰ بلین ڈالر ہے، انسانی جان کی تو کوئی قیمت ہی نہیں۔ اس طرح ہم اپنے وسائل کو ضائع کر رہے ہیں اور اس کا فائدہ دو نوں بڑی طاقتیں، مغربی اقوام اور اسلحہ کے تاجر اٹھارہے ہیں۔ اسرائیل کی پوزیشن اقتصادی اور فوجی دونوں لحاظ سے اس علاقے میں نسبتاً مضبوط تر ہوتی جارہی ہے جبکہ مسلمانوں کی نسبت کمزور سے کمزور تر۔ اس جنگ کا شروع کرنا بھی ایک جارحیت تھا اور اس کا جاری رہنا بھی ایک جارحیت ہے، اس سے نہ تو ایران 
کے اور نہ ہی عراق کے مقاصد پورے ہورہے ہیں اور نہ ہی مسلمانوں کے۔
اس واقعہ کا تعلق امت مسلمہ کی ذمہ داری سے بھی ہے کہ وہ کوئی نہ کوئی کردار اس معاملے میں اختیار کرے یہ بھی غور طلب بات ہے کہ جب بھی ایران میں کسی گفتگو یا معاہدے کی جانب کوئی پیش رفت ہوئی ہے اس دوران کوئی نہ کوئی نیا ایسا واقعہ ہو جاتا ہے جو جلتی پر تیل کا کام کرتا ہے اور بغض کی آگ پھر سے بھڑک اٹھتی ہے، غصہ اور منافرت، معقولیت کی جگہ لے لیتے ہیں اور جنگ ایک نئے دور میں داخل ہو جاتی ہے۔ اس سے پہلے یہ کئی بار ہو چکا ہے آج پھر یہ ہوا ہے۔ اس لیے ہماری ذمہ داری ہے کہ ہم زیادہ گہرائی میں جا کر ان معاملات پر غور کریں اور خارجہ پالیسی کی سطح پر قدم آگے بڑھائیں۔
پاکستان نے ایران عراق جنگ میں اپنی غیر جانبداری کو برقرار رکھ کر بڑا اہم کردار ادا کیا ہے۔ یہ ایک اچھی کار کردگی ہے۔ لیکن اتنا کافی نہیں ہمیں اس سے آگے بڑھنا چاہیے اور اس بات کی کوشش کرنی چاہیے کہ یہ بے معنی جنگ ختم ہو۔ مسلمان، مسلمان کا خون بہانا ختم کریں اور مسلمانوں کے وسائل مسلمانوں کی خدمت پر صرف ہو سکیں۔ ہمیں توقع رکھنی چاہیے کہ حکومت پاکستان صرف بیانات سے آگے بڑھ کر مثبت کردار ادا کرے گی اور وہ امریکہ کی موٹر مذمت کرنے کے ساتھ ساتھ ایران اور عراق جنگ کو بند کرانے کی کوشش بھی کرے گی۔
سری لنکا کے مسلمانوں کی زبوں حالی
(۱۲-۷-۸۸)
پاکستان کی خارجہ پالیسی کا پہلے دن سے ہدف یہ رہا ہے کہ پاکستان، اسلام، عالم اسلام کے اتحاد اور مسلمانوں کے حقوق کے تحفظ کے لیے ایک بھر پور کردار ادا کرنے کی کوشش کرتا رہے۔ قائد اعظم مرحوم نے پاکستان کی خارجہ پالیسی کے جو مقاصد متعین کیے تھے ان میں یہ الفاظ بھی تھے کہ پاکستان دنیا بھر کے مسلمانوں کے حقوق کے تحفظ کا کردار ادا کرے گا۔
یہ وہ بنیادی چیز تھی جسے ہم نے شروع سے اپنے سامنے رکھا خواہ اس کے لیے ہمیں کوئی بھی قیمت ادا کرنی پڑی۔ یہ اسلام کے اس اصول پر مبنی تھا کہ مسلمان ایک جسد واحد کی طرح ہیں۔ سری نگا میں تامل ٹائیگرز کے ہاتھوں مسلمانوں کے قتل عام پر حکومت پاکستان اور حالی رائے عامہ کو متوجہ کرنے کے لیے مولف نے تحریک التواء پیش کی۔ ۱۴ جنوری ۱۹۸۸ء


خواہ رہ
وہ ایک است ہیں خواہ وہ کہیں بھی رو رہے ہوں۔ بلاشبہ آج جو سیاسی سرحدیں ہیں ہم ان کو طوط رہ ملحوظ بھی رکھتے ہیں اور ان کا احترام بھی کرتے ہیں لیکن کچھ چیزیں ایسی ہیں جو سیاسی حدود سے بالاتر ہیں۔ امریکہ اور مغربی ممالک دنیا کے مختلف ممالک کی اندورنی سیاسی پالیسیوں اور ان کے سیاسی نظام کا احتساب کرتے اور ان پر احتجاج کرتے ہیں۔ تمام مسائل کے بارے میں دو طرفہ اور مختلف نوعیت کے اقدامات کرتے ہیں۔ روس میں یہودیوں کی نقل مکانی کا مسئلہ جو بظاہر روس کا ایک اندرونی مسئلہ ہے لیکن وہ ایک بین الاقوامی مسئلہ بن گیا ہے۔ وہ ممالک جن کی اقدار اور کردار یکساں
ہے ان کا حق اور فرض ہے کہ ان کی خارجہ پالیسی ان تمام چیزوں کی عکاسی کرے۔
اس معاملے میں پاکستان کا ریکارڈ برا نہیں۔ فلسطین کے مسئلے پر بلالحاظ اس بات کے کہ امریکہ کیا چاہتا ہے اور وہ کس قسم کے پریشر پاکستان پر لاتا ہے ہم نے ہمیشہ فلسطین کے مسلمانوں کے حق کے لیے آواز اٹھائی ہے اور ہر صورت میں اٹھائی ہے، ہندوستان میں مسلمانوں کے ساتھ جو کچھ ہو رہا ہے اس بارے میں بھی ہماری توقع کے مطابق تو نہیں لیکن کچھ نہ کچھ آواز ہم اٹھاتے رہے ہیں، یہ ہمارا حق اور ہماری ایک ذمہ داری ہے۔ دنیا بھر کے مسلمان پاکستان سے یہ توقع رکھتے ہیں اور پاکستان کی طرف دیکھتے ہیں کہ ان کے دکھوں، مشکلات اور مصائب میں پاکستان ان کے حق میں بات کرے گا۔ حقیقت یہ ہے کہ دنیا بھر کے مسلمانوں نے پاکستان کے ہر آڑے وقت میں اس کی تائید کی۔ ہماری خارجہ پالیسی محض غیر ملکی سفارت کاری تک محدود نہیں ہے بلکہ اس کے کچھ عالمگیر مقاصد بھی ہیں۔ اس پہلو سے سری لنکا کے مسلمانوں کے لیے ہی نہیں کہ جن سے دینی، ثقافتی اور تہذیبی اعتبار سے ہمارے رشتے ہیں کسی مقام پر بھی اگر مسلمانوں کے ساتھ ظلم ہوتا ہے اور چاہے وہ مسلمان نہ بھی ہوں ہر مظلوم کی حمایت کرنا ہماری ذمہ داری ہے۔ ہم نے اس معاملے میں بھی تیسری دنیا کے مسائل کو لیا ہے اور ہمیں لینا چاہیے۔ گویا قانونی نقطہ نظر سے اور انسانی نقطہ نظر سے بھی اس وقت جو کچھ مسلمانوں کے ساتھ خاص طور پر سری لنکا میں کیا جا رہا ہے۔ یہ ہمارے لیے ایک ایسا مسئلہ ہے جسے ہم نظر انداز نہیں کر سکتے۔ ہمیں اس کے لیے موثر کردار ادا کرنا چاہیے۔ سری لنکا میں جو کچھ ہو رہا ہے وہ ہندوستان کی مداخلت کی بناء پر ہو رہا ہے۔ ہندوستان کے اس پورے علاقے کے بارے میں کچھ خاص عزائم ہیں۔ مشرقی پاکستان پر اس نے حملہ کیا اس کو ایک خاص موقع ملا اس نے اس سے پاکستان کو زک پہنچائی۔ ہندوستان ایسے تمام مواقع کی تلاش میں
رہتا ہے وہ اپنی علاقائی طاقت کا سٹیٹس منوانے کی کوشش کر رہا ہے اور سری لنکا میں اس کی مداخلت اس علاقے میں اس کے سامراجی عزائم کا ایک حصہ ہے۔ پہلے تامل ٹائیگرز کو تیار کیا گیا، ان کو مسلح کیا گیا، ان کو بھیجا گیا اور انہوں نے سری لگا میں افراتفری مچائی، امن وامان کی صورتحال پیدا کی، سری لنکا کی حکومت نے دوسرے ممالک سے مد مانگی۔ ہندوستان نے سری لنکا کو دہشت زدہ کرنے کی کوشش کی، اپنے جہاز بھیجے اور اس کے بعد سری لنکا کی حکومت مجبور ہو گئی، اس پس منظر میں ہندوستان نے اپنی فوجیں وہاں اتار دیں اور فوجیں اتارنے کے بعد جو صورت حال پیدا ہوئی ہے اس میں بہت بڑا ہدف مسلمان بن گئے ہیں۔ میرے پاس جو معلومات سری لنکا سے آرہی ہیں ان میرا یہ بات بڑی نمایاں ہے کہ مسلمانوں کو اجتماعی طور پر نشانہ بنایا جا رہا ہے، ان کی بستیوں کی بستیاں تباہ کی جا رہی ہیں۔ بہت بڑی تعداد میں مسلمان نقل مکانی کر رہے ہیں۔ مالی اور جانی بڑی اعتبار سے شدید نقصان اٹھا رہے ہیں اور ظلم یہ ہے کہ ان کی یہ خبریں عالمی پریس میں نہیں آرہی ہیں۔ حتی کہ پاکستانی پریس میں بھی نہیں، ہمارا فرض تو یہ تھا کہ ہم ان تمام چیزوں کو اٹھاتے، ہندوستان کا حقیقی چہرہ دنیا کے سامنے لاتے اور جو بھی اختیارات ہمیں حاصل ہیں، اس علاقے کی ایک قوت اور سارک کے ممبر ہونے کی حیثیت سے دوسرے پلیٹ فارموں سے اس مسئلے کو اٹھاتے۔ اس چیز پر توجہ مرکوز کروانے کے لیے ہم نے کیا کوشش کی ہے۔؟
(۱۴-۱-۸۸)

